
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
\ মানিক রচনাসমগ্ৰ
ছেলেমেয়ের ব্যাপার ? মাথা খারাপ নাকি তোমার ? সন্ধ্যা পথের দিকে মুখ ফিরাইয়াছিল। মোহনের অজ্ঞাতেই গাড়ির গতি বাড়িয়া গিয়াছে। হঠাৎ সন্ধ্যার অস্ফুট কাতরোক্তি তার কানে গেল, আস্তে চালাও না একটু ? মাগো, একটু আস্তে চালাও । সবাই কি সমান তোমরা ?
গাড়ির গতি শ্লথ হইয়া আসিলে সে যেন আরাম বোধ করিল, ভালো করিয়া হেলান দিয়া বসিয়া দু আঙুলে আলগোছে মোহনের বাহুমূল চাপিয়া ধরিল। মেয়েদের মেয়ে বন্ধু থাকে, আমার বন্ধু পুরুষ-তুমি। আমাকে তোমার খাপছাড়া মনে হত, ঠিক ঠিক বুঝে উঠতে পারতে না-এখনও খাপছাড়া লাগে। তার কারণ, তোমার সঙ্গে আমি ঠিক বন্ধুর মতো ব্যবহার করতাম। তুমি না থাকায় ক বছর বড়ো কষ্ট পেয়েছি মোহন। এমন একলা মনে হত নিজেকে কী বলব।
মোহন মুখ খুলিবার সঙ্গে সঙ্গে সে বলে, না না, তুমি চুপ করে থাকে। আমায় কথা বলতে FNs
তবু মোহন বলে, তোমায় একখানা চিঠি লিখেছিলাম। মনে আছে, জবাব দিইনি। চিঠি ! মনের বোঝা কমাতে রোজ যার সঙ্গে কথা বলা দরকার, তার সঙ্গে চিঠি লেখালিখি করে কী হত ?--জানো মোহন, আসলে আমি চিরদিন খুব ভীরু, আর শাস্ত ছিলাম ? তুমি ভাবতে সন্ধ্যা বুঝি খুব তেজি একগুয়ে স্মার্ট মেয়ে, কিন্তু ভেতরে সত্যি আমি খুব ঠান্ডা ছিলাম। আর দশটি মেয়ের সঙ্গে তাদের মতো চলতাম, শুধু নকল করতাম। কোনোদিন কোনো বিষয়ে কাউকে ছাড়িয়ে যাইনি। জানো, তুমি ছাড়া কোনো ছেলে আমাকে কোনোদিন একলা বেড়াতে পর্যন্ত নিয়ে যেতে পারেনি ? দুচার জন মেয়ে কাছে থাকলে বুক ফুলিয়ে ছেলেদের সঙ্গে ইয়ারার্কি দিতাম, এমন ভাব দেখাতাম যেন আমার অসাধ্য কাজ নেই। কেউ না থাকলেই আমার বুক দূরদূর করত। এখন আমি যার তার সঙ্গে রাত বারোটা পর্যন্ত বাইরে কাটিয়ে দিই, হোটেলে বসে ককটেল খাই। কেন জানো ? ওঁর ভীষণ ভালোবাসা সইতে পারি না বলে। তবে
ভীষণ ভালোবাসা ! চিন্ময়ের মতিগতি ভালাে করিয়া জানা না থাকিলে মােহনও হয়তাে ভীষণ ভালোবাসার মানে বুঝিয়া নিত কড়া ভালোবাসা, দুৰ্দান্ত ভালোবাসা সন্ধ্যা কি অর্থে “ভীষণ । বিশেষণটি ব্যবহার করিয়াছে মোহন বুঝিতে পারে। চিন্ময়েব ভালোবাসা শুধু কড়া বা দুৰ্দাস্ত নয়।-- কোমলও বটে, এদিকে আবার বড়ো বেশি গভীর, বড়ো বেশি সজাগ }
সন্ধ্যার জন্য নিজের প্ৰেম সম্পর্কে সে যেন চব্বিশ ঘণ্টা সচেতন হইয়া থাকে, সন্ধ্যাকে এক মুহূর্তের জন্য ভুলিবার সুযোগ দেয় না যে সে তাকে প্ৰাণ দিয়া ভালোবাসে !
সন্ধ্যাও তাই বলে। বলে, একেই তো মানুষটা সব বিষয়ে সিরিয়াস-ভালোবাসা পর্যন্ত অত সিরিয়াস হলে মানুষের সয় ? তবে- {
তবে ? তুমি থাকলে এ রকম হত না। আমি ঠান্ডাই থাকতাম। আমার কেউ ছিল না মোহন। তুমি বেশ ঠান্ডা লক্ষ্মী মেয়েই আছ সন্ধা।
বেলা দেড়টার সময় বাড়ি ফিরিয়া জগদানন্দকে লাবণ্যের ঘরে বসিয়া থাকিতে দেখিয়া মোহন আশ্চর্য হইয়া গেল।
কলিকাতার সব চেয়ে ভালো সব চেয়ে বড়ো, সব চেয়ে নামকরা ডাক্তারকে আনার জন্য নগেনকে লাবণ্য জগদানন্দের কাছে পাঠাইয়া দিয়াছিল। '
জগদানন্দ নিজেই ডাক্তারকে সঙ্গে আনিয়াছে। চিকিৎসার ব্যবস্থা করিয়া এইমাত্র ডাক্তার বিদায় হইয়া গেলেন।

		 এই পাতা শেষ সম্পাদিত হয়েছে ১৮:৪৭টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

